ԱՄՓՈՓԱԹԵՐԹ
[bookmark: _Hlk134097023]«ԵՎՐՈՊԱԿԱՆ ՆԵՐԴՐՈՒՄԱՅԻՆ ԲԱՆԿԻ ԵՎ ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՄԻՋԵՎ ԿՆՔՎՈՂ ԽՈՐՀՐԴԱՏՎԱԿԱՆ ԱՋԱԿՑՈՒԹՅԱՆ ԵՎ ԽՈՐՀՐԴԱՏՎԱԿԱՆ ԾԱՌԱՅՈՒԹՅՈՒՆՆԵՐԻ ՎԵՐԱԲԵՐՅԱԼ՝ ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔԻ ՆԵՐԴՐՈՒՄԱՅԻՆ ԾՐԱԳՐԻ ՏՐԱՆՇ 5-Ի ԳՅՈՒՄՐՈՒ ՇՐՋԱՆՑԻԿ ՃԱՆԱՊԱՐՀԻ ՏԵԽՆԻԿԱՏՆՏԵՍԱԿԱՆ ՀԻՄՆԱՎՈՐՄԱՆ ԵՎ ԱՇԽԱՏԱՆՔԱՅԻՆ ՆԱԽԱԳԾԻ ԹԱՐՄԱՑՄԱՆ ՀԱՄԱՐ» ՀԱՄԱԳՈՐԾԱԿՑՈՒԹՅԱՆ ՀԱՄԱՁԱՅՆԱԳՐԻ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ
	ՀՀ արտաքին գործերի նախարարություն
	                                               N 1111/4747-24 
29․01․2024թ․


	Ներկայացվել է Միջազգային պայմանագրերի մասին օրենքի 4-րդ հոդվածով նախատեսված համաձայնագրի կնքման արտաքին քաղաքական նպատակահարմարության մասին եզրակացություն:

Առաջարկվում է համաձայնագրի ուժի մեջ մտնելու մասին դրույթը համապատասխանեցնել  օրենքի 17-րդ հոդվածի դրույթներին:
	Ընդունվել է ի տնօրինություն։



Ընդունվել է, խմբագրվել է համաձայնագրի 6-րդ հոդվածը։

	[bookmark: _GoBack]ՀՀ ֆինանսների նախարարություն
	                          N 04/5-2/1770-2024
05․ 02․ 2024թ

	Ներկայացվել է «Միջազգային պայմանագրերի մասին» օրենքի 5-րդ հոդվածով նախատեսված եզրակացություն, որ Նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն։
	Ընդունվել է ի գիտություն

	ՀՀ ՏԿԵՆ պետական գույքի կառավարման կոմիտե
	01/12.5/265-2024
17․ 01․ 2024թ․

	Ներկայացվել է «Միջազգային պայմանագրերի մասին» օրենքի 5-րդ հոդվածով նախատեսված եզրակացություն, որ Նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն

	ՀՀ արդարադատության նախարարություն
	                                       N.//17518-2024
                                             06․ 05․ 2024թ․

	 Ներկայացվել է «Միջազգային պայմանագրերի մասին» օրենքի 5-րդ հոդվածով նախատեսված եզրակացություն, որ Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Առաջարկվել է, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման ՀՀ Սահմանադրության 116-րդ հոդվածի  1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  

	Ընդունվել է ի գիտություն



Ընդունվել է ի գիտություն


	ՀՀ արտաքին գործերի նախարարություն
	№ 1111/39690-24
26.07.2024


	Ի պատասխան վարչապետի աշխատակազմի ղեկավարի ս.թ. հունիսի 6-ի թիվ  02/06.5/19819-2024 գրության՝ Հայաստանի Հանրապետության տարածքային կառավարման և ենթակառուցվածքների նախարարության և Եվրոպական ներդրումային բանկի միջև «Գյումրու շրջանցիկ ճանապարհի տեխնիկատնտեսական հիմնավորման և աշխատանքային նախագծի թարմացման համար խորհրդատվական աջակցության և խորհրդատվական ծառայությունների մասին» համաձայնագրի փոխհամաձայնեցման վերաբերյալ, հայտնում ենք, որ արտաքին գործերի նախարարությանն ուղղված պատասխան գրությամբ Բանկը հայտնել է, որ իր համար ընդունելի է հայկական կողմից ներկայացված Համաձայնագրի նախագծի լրամշակված տարբերակը և խնդրել է հստակեցնել Համաձայնագրի ստորագրման ժամկետները:
Հայաստանի Հանրապետության տարածքային կառավարման և ենթակառուցվածքների նախարարության և Եվրոպական ներդրումային բանկի միջև  ստորագրվելիք «Գյումրու շրջանցիկ ճանապարհի տեխնիկատնտեսական հիմնավորման և աշխատանքային նախագծի թարմացման համար խորհրդատվական աջակցության և խորհրդատվական ծառայությունների մասին» համաձայնագրով նախատեսվում է Գյումրու շրջանցիկ ճանապարհը (այսուհետ՝ Ծրագիր) կառուցելու նպատակով, ստանալ Բանկի աջակցությունը՝ կապված Ծրագրի տեխնիկատնտեսական հիմնավորման և աշխատանքային նախագծի թարմացման հետ:
Բանկը, իր քաղաքականության, կանոնների և ընթացակարգերի համաձայն, իրականացնելու է Ծառայությունների գնումների գործընթացը, կնքելու է  համապատասխան ծառայությունների պայմանագիրը, վճարելու է ծառայություններ մատուցողներին, որոնց հանձնարարվել է մատուցել ծառայությունները:
Գյումրու շրջանցիկ հատվածը կազմում է «Հյուսիս-հարավ ճանապարհային միջանցք ծրագրի» Տրանշ 5-ի մի մասը: Դրա բարելավումը հնարավորություն կտա ամրապնդելու տրանսպորտային կապը երկրի հարավային և հյուսիսային շրջանների միջև, ինչպես նաև ամրապնդելու ՀՀ-Վրաստան միջպետական ցամաքային հաղորդակցությունը, այն կնպաստի որպես տարանցիկ պետություն՝ ՀՀ-ի գրավչության բարձրացմանը՝ հեռանկարներ ստեղծելով միջազգային տրանսպորտային միջանցքներում, մասնավորապես՝ «Պարսից Ծոց-Սև ծով» ծրագրում  ընդգրկվելու ուղղությամբ, ինչը նախադրյալներ կստեղծի պետության տնտեսական և քաղաքական կշռի բարձրացմանը տարածաշրջանում՝ ստեղծելով անվտանգության հավելյալ երաշխիքներ:
 Ելնելով վերոգրյալից և առաջնորդվելով Միջազգային պայմանագրերի մասին օրենքի 7-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է համարում ՀՀ տարածքային կառավարման և ենթակառուցվածքների նախարարության և Եվրոպական ներդրումային բանկի միջև սույն  համաձայնագրի ստորագրումը:
Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:

	Ընդունվել է ի գիտություն


     
   
